
Abstrak 

Persatuan ibu bapa dan guru sering disebut sebagai nadi komuniti sekolah dan jambatan antara ibu bapa dan guru. 

Bagaimanapun, fungsi persatuan ibu bapa dan guru masih belum dimanfaatkan sepenuhnya oleh ibu bapa dan guru. 

Ramai ibu bapa bergantung perkembangan dan pendidikan anaknya semata-mata kepada guru dan sekolahnya. Oleh 

itu, satu sistem persatuan ibu bapa dan guru telah dicadangkan bagi menambahbaik hubungan antara ibu bapa dan 

guru. Sistem ini digunakan untuk mengeratkan hubungan antara ibu bapa, kanak-kanak dan komuniti sekolah serta 

penyertaan ibu bapa dalam pembangunan sekolah. Hubungan yang positif antara ibu bapa dan guru boleh membantu 

untuk meningkatkan pencapaian akademik kanak-kanak, kecekapan sosial dan kesejahteraan emosinya serta 

prasarana sekolah. Ibu bapa bekerjasama dengan guru sebagai rakan kongsi mampu menjana komunikasi dengan 

lebih berkesan, membina hubungan yang lebih kukuh antara satu sama lain dan membangunkan kemahiran untuk 

membaiki tingkah laku dan pembelajaran kanak-kanak. Selain itu, sistem ini adalah satu sistem berasaskan web 

yang menggunakan PHP sebagai bahasa pengaturcaraan utama. Pembangunan bagi sistem persatuan ibu bapa dan 

guru menggunakan kaedah “Agile” yang terdiri daripada fasa perancangan, fasa analisis, fasa reka bentuk, fasa 

pelaksanaan dan fasa pengujian. Ciri-ciri yang terdapat dalam sistem ialah penganjuran program dan acara, aktiviti 

pendanaan khalayak, interaksi guru dengan ibu bapa. Ciri-ciri ini boleh meningkatkan penglibatan ibu bapa dalam 

aktiviti sekolah dan memahami perkembangan terkini sekolah serta membina kepercayaan antara sekolah dan ibu 

bapa. Akhir sekali, sistem ini dapat membantu meningkatkan kualiti dan memanfaatkan persatuan ibu bapa dan guru 

dalam memantau tumbesaran anak-anak dan memantapkan prestasi akademik dan kemahiran sosial pelajar serta 

menambahbaik infrastruktur sekolah dan keupayaannya dalam melahirkan pelajar yang berkualiti. 

PENGENALAN 

 

Dalam masyarakat majmuk seperti Malaysia, pihak sekolah dan masyarakat Mempunyai peranan 

yang penting dalam membentuk generasi Malaysia yang bersatu padu melalui sistem 

persekolahan yang wujud sekarang. Keadaan ini boleh dicapai sekiranya hubungan guru dan 

ibubapa dieratkan agar dapat meningkatkan kemajuan pendidikan, kebajikan pelajar, 

pembangunan negara dan seterusnya pembinaan bangsa Malaysia (M. Al Muz-Zammil Bin 

Yasin, 2017). 

Berdasarkan Akta Pendidikan 1996 di bawah Seksyen 130 (2) (i) memperuntukkan semua 

sekolah hendaklah menubuhkan Persatuan Ibu Bapa dan Guru (PIBG). Sehubungan itu setiap 

ibu bapa yang mempunyai anak bersekolah perlulah melibatkan diri dan bergerak aktif dalam 

PIBG dan aktiviti-aktiviti yang dijalankannya. Sebagaimana yang termaktub dalam Peraturan 

Peraturan Pendidikan (Persatuan Ibu Bapa – Guru) 1998, penubuhan PIBG adalah untuk 

membantu sekolah dalam kebajikan dan kemajuan pendidikan pelajar bagi meningkatkan imej 

sekolah.  

Peranan ibubapa dalam PIBG adalah sangat penting kerana kerjasama ibubapa dengan guru 

membawa banyak faedah dan kebaikan. Antara faedah dan kebaikan adalah seperti guru 

memahami perkara kejiranan iaitu hubungan antara ibubapa, masyarakat dan sekolah (Moong 

Sow Kuan, 2017). Selain itu, juga dapat menolong guru dalam mengurangkan konflik dan 

ketegangan antara guru dengan ibubapa. Justeru itu, peranan ibubapa dalam PIBG dapat 

mewujudkan satu demokratik yang dapat mengawal pendidikan pada peringkat asas. 

Walaubagaimanapun, fungsi Persatuan Ibu Bapa dan Guru masih belum dimanfaatkan 

sepenuhnya oleh ibu bapa serta guru. Fungsi Persatuan Ibu Bapa dan Guru menjadi kritikal 

apabila berlakunya penularan wabak COVID-19 di mana guru dan ibu bapa mengalami 

kesusahan untuk berinteraksi dan memantau pembelajaran pelajar secara dalam talian. Selain itu, 

Persatuan Ibu Bapa dan Guru juga mengalami masalah dalam kewangan untuk menambahbaik 

infrastruktur sekolah. Di samping itu, kekurangan penglibatan ibubapa dalam PIBG juga 

merupakan salah satu masalah yang dihadapi oleh pihak sekolah.  

Bagi mengatasi masalah ini, pembangunan sistem Persatuan Ibu Bapa dan Guru amat wajar 

bahkan amat relevan pada era berteknologi ini. Hal ini demikian kerana hampir semua 

kemudahan kini di hujung hari disebabkan perkembangan teknologi yang begitu pesat. Laman 

web ini menyediakan skop untuk meningkatkan penglibatan ibu bapa dalam persatuan tersebut. 

Laman web ini memberi kemudahan untuk pihak sekolah menganjurkan aktiviti sekolah yang 

boleh disertai oleh ibu bapa dan mencari sukarelawan untuk aktiviti sekolah seperti karnival 

sekolah dan aktiviti gotong royong. Selain itu, pihak sekolah dan ibu bapa boleh menggunakan 

laman web ini untuk mengadakan aktiviti pendanaan khalayak agar ia dapat membantu masalah 

kewangan yang dihadapi oleh pihak sekolah dalam pembangunan dan penambahbaikkan 

infrastruktur sekolah. 

 

PENYATAAN MASALAH 

 

Pelaksanaan PIBG di setiap sekolah adalah untuk memberi sumbangan kepada pelajar dan 

merapatkan kerjasama antara ibubapa, guru dan pihak sekolah. Kerjasama daripada ibubapa 

dalam PIBG adalah penting iaitu dapat meningkatkan pencapaian akademik pelajar-pelajar. 

Tetapi keadaan ini mula berubah menjadi tidak mempunyai erti yang sebenar apabila ibubapa 

tidak memainkan peranan mereka dalam PIBG sekolah.  

Masalah yang dihadapi oleh Persatuan Ibu Bapa dan Guru ialah penglibatan ibu bapa yang 

rendah dalam urusan Persatuan Ibu Bapa dan Guru. Hal ini demikian kerana banyak ibu bapa 

menggangap pihak sekolah yang bertanggungjawab untuk pendidikan dan pembelajaran anakya. 

Ibu bapa tidak peka tentang perkembangan sekolah dan masalah kewangan yang dihadapi oleh 

pihak sekolah. Selain itu, Persatuan Ibu Bapa dan Guru sering mengalami masalah kewangan 

atau kekurangan peruntukan untuk menambahbaik infrastruktur dan kualiti pendidikan sekolah. 

Oleh itu, aktiviti pendanaan khalayak diadakan untuk menyelesaikan masalah kewangan dan 

mengumpul peruntukan. Walaubagaimanapun, aktiviti pendanaan khalayak secara fizikal 

dengan penglibatan ibu bapa yang rendah menyebabkan jumlah dana yang dikumpul kurang 

memuaskan. Di samping itu, terdapat sebahagian ibu bapa yang kekurangan kemahiran dalam 

menggunakan alat digital seperti telefon pintar serta komputer riba. Hal ini akan menyebabkan 

penglibatan ibu bapa rendah terhadap Persatuan Ibu Bapa dan Guru. Kajian awal telah dijalankan 

secara temu bual rawak dan mengenalpasti bahawa masalah kekurangan penglibatan ibubapa 

dalam PIBG. 

Dengan wujudnya sistem Persatuan Ibu Bapa dan Guru yang bakal dibangunkan ini, ibu bapa 

dan guru dapat mempunyai satu platform untuk mengeratkan hubungan antara satu sama lain. Di 

samping itu, ia juga dapat meningkatkan penglibatan ibu bapa dalam perkembangan semasa 

tentang sekolah serta ibu bapa dapat menyertai aktiviti yang dianjurkan oleh pihak sekolah 

melalui Persatuan Ibu Bapa dan Guru. Akhir sekali, laman web ini juga berupaya untuk 

menganjurkan aktiviti pendanaan khalayak untuk membantu kewangan sekolah. 

 

OBJEKTIF KAJIAN 

 

Matlamat projek ini adalah untuk membangunkan satu sistem Persatuan Ibu Bapa dan Guru yang 

berupaya untuk memudahkan interaksi dan mengeratkan hubungan antara ibu bapa dengan guru 

iaitu membangunkan sistem Persatuan Ibu Bapa dan Guru kepada kalangan ibu bapa dan guru 

serta menguji sistem Persatuan Ibu Bapa dan Guru kepada kalangan ibu bapa dan guru. 

METHOD KAJIAN 

 

Metodologi yang diguna untuk membangunkan sistem Persatuan Ibu Bapa dan Guru ini ialah 

metodologi Agile method. Hal ini demikian kerana metodologi ini dapat mengurangkan risiko 

dalam implementasi perisian serta meningkatkan tahap kepuasan terhadap kepuasan pengguna. 

Model ini membolehkan organisasi menyelesaikan masalahnya secara holistik melalui 

persekitaran pembangunan sistem yang transparen dan adaptif (Sunita Rajiv, 2019). 

 

Rajah 1 menunjukkan model Agile method 

 

Fasa Perancangan 

Fasa ini merupakan fasa pertama iaitu fasa untuk memahami tujuan Sistem Persatuan Ibu Bapa 

dan Guru dibangunkan serta bagaimana aplikasi ini akan dilakukan. Fasa ini adalah untuk 

merancang keperluan untuk melaksanakan projek ini dan juga memenuhi keperluan objektif serta 

fasa bagi mengenal pasti masalah. 

 

Fasa Analisis 

Fasa ini merupakan fasa untuk menganalisis keperluan serta perisian yang akan digunakan untuk 

membangunkan sistem Persatuan Ibu Bapa dan Guru ini mengikut kesesuaian serta 

membahagikan maklumat mengikut penyusunannya. Fasa ini juga akan melakukan kajian 

terhadap kehendak pengguna agar fungsi-fungsi sistem ini lebih mesra pengguna. 

 

Fasa Reka Bentuk 

Fasa ini merupakan fasa untuk mereka bentuk antaramuka laman web sistem Persatuan Ibu Bapa 

dan Guru. Pada fasa ini antara muka sistem perlu dilakukan mengikut kehendak pengguna agar 

sistem ini dapat menarik pengguna untuk menggunakannya. 

 

Fasa Pelaksanaan 

Fasa ini merupakan fasa pelaksanaan iaitu untuk membangunkan sistem Persatuan Ibu Bapa dan 

Guru serta membuat fungsi-fungsi laman web mengikut objektif yang ditentukan. Pada fasa ini 

pangkalan data serta penulisan kod pengaturcaraan akan dilakukan. 

 

Fasa Pengujian 

Fasa ini merupakan fasa iaitu pengguna akhir yang berpengalaman akan menguji serta memberi 

maklum balas terhadap sistem Persatuan Ibu Bapa dan Guru. Sebarang maklum balas bagi 

penambahbaikan dan pengubahsuaian akan direkod untuk dibawa semula ke fasa perancangan 

untuk menjamin kualiti projek. 

 

HASIL KAJIAN 

 

Sistem Persatuan Ibu Bapa dan Guru dibangunkan dengan menggunakan bahasa pengaturcaraan 

PHP dan HTML manakala penyimpanan data terletak di MySQL dan server localhost. Perisian 

yang digunakan ialah Kod Visual Studio. 

Fungsi Log Masuk 

Fungsi Log Masuk dalam sistem ini merupakan salah satu aspek yang penting. Terdapat tiga 

jenis pengguna dalam sistem ini iaitu ibubapa, guru dan pentadbir sistem. Ketigatiga jenis 

pengguna sistem mempunyai antara muka yang tersendiri. Pengguna perlu memilih jenis 

pengguna sebelum log masuk ke sistem. Hal ini demikian adalah kerana setiap jenis pengguna 

mempunyai peranan dan fungsi yang berbeza. Rajah 2 menunjukkan halaman utama log masuk 

bagi pengguna ibu bapa, Pengguna juga boleh memilih jenis pengguna untuk log masuk ke dalam 

sistem. Sekiranya pengguna tidak menpunyai akaun, pengguna boleh membuat pendaftaran 

akaun dengan memilih jenis pengguna seperti di Rajah 3. 

 

 

Rajah 2 menunjukkan halaman utama log masuk ibu bapa 

Rajah 3 menunjukkan pilihan akaun jenis pengguna 

 

Fungsi Pendaftaran Akaun 

Fungsi pendaftaran akaun pengguna juga merupakan salah satu fungsi yang penting dalam sistem 

ini. Pengguna bagi jenis ibu bapa dan guru perlu mendaftar akuan sebelum log masuk ke dalam 

sistem. Dengan fungsi ini, sistem ini dapat mengumpulkan data peribadi bagi pengguna ibubapa 

dan guru untuk perkembangan sistem kemudian dan juga fungsi lain dalam sistem ini. Rajah 4 

menunjukkan halaman utama untuk pengguna melakukan pendaftaran akaun. 

 

 

Rajah 4 menunjukkan halaman utama untuk pendaftaran akaun 

Fungsi halaman utama sistem dan mengemaskini butiran profil 

Pengguna sistem akan menerus ke halaman utama sistem selepas log masuk. Ketigatiga jenis 

pengguna mempunyai halaman utama yang berbeza. Halaman utama tersebut akan 

mengeluarkan profil pengguna serta maklumat tentang sistem ini. Selain itu, halaman utama ini 

juga akan membenarkan pengguna untuk akses ke fungsi lain dalam sistem tersebut. Rajah 5 

menunjukkan halaman utama bagi pengguna ibu bapa manakala Rajah 6 menunjukkan halaman 

utama bagi fungsi mengemaskini butiran profil. 

 

Rajah 5 menunjukkan halaman utama bagi pengguna ibu bapa. 

 

 

Rajah 6 menunjukkan halaman utama bagi fungsi mengemaskini butiran profil 

Fungsi Pendaftaran Aktiviti dan Menyertai Aktiviti 

Fungsi pendaftaran aktiviti dan menyertai aktiviti merupakan salah satu fungsi yang penting 

untuk sistem Persatuan IbuBapa dan Guru. Pengguna sebagai guru serta pentadbir sistem dapat 

mendaftar aktiviti yang bakal dianjurkan serta melihat peserta bagi setiap aktiviti manakala 

pengguna ibubapa dapat melayari aktiviti yang didaftar serta membuat pemilihan untuk 

menyertainya. Rajah 7 menunjukkan senarai aktiviti yang didaftar oleh pihak guru dan pihak 

pentadbir sistem. Rajah 8 menunjukkan halaman utama untuk mendaftar aktiviti manakala Rajah 

9 menunjukkan halaman utama untuk mengemaskini butiran aktiviti. Rajah 10 menunjukkan 

halaman utama untuk melihat senarai peserta aktiviti 

 

 

Rajah 7 menunjukkan senarai aktiviti yang telah didaftar  

Rajah 8 menunjukkan halaman utama untuk mendaftar aktiviti. 

 

 

Rajah 9 menunjukkan halaman utama untuk mengemaskini butiran aktiviti 

Rajah 10 menunjukkan halaman utama untuk melihat senarai peserta aktiviti 

 

Fungsi Kad Keputusan 

Fungsi ini membenarkan pengguna guru serta pentadbir sistem untuk mengisi keputusan serta 

mengemaskini keputusan pelajar manakala pengguna ibu bapa dibenarkan untuk melihat 

keputusan pelajarnya. Halaman Result akan memaparkan senarai anak yang telah didaftar di 

bawah nama ibu bapa. Dengan menekankan butang View, sebuah tingkap modal akan dibukakan 

dan disertakan adalah keputusan subjek anak dengan komen guru. Rajah 11 dan Rajah 12 

menunjukkan halaman keputusan bagi ibu bapa serta paparan kad keputusan anak manakala 

Rajah 13 dan Rajah 14 menunjukkan halaman utama untuk pihak guru memasuki keputusan 

pelajar serta mengemaskini keputusan pelajar. Cop

Rajah 11 menunjukkan halaman utama bagi fungsi keputusan untuk ibu bapa 

 

 

Rajah 12 menunjukkan paparan kad keputusan pelajar 

Rajah 13 menunjukkan halaman utama untuk pihak guru memasuki keputusan pelajar 

 

 

Rajah 14 menunjukkan halaman utama untuk pihak guru mengemaskini keputusan pelajar. 

 

Fungsi Pendanaan Khalayak 

Fungsi aktiviti pendanaan khalayak merupakan fungsi yang amat kritikal untuk sistem ini. 

Pengguna ibubapa dapat menyumbang dananya kepada pihak sekolah melalui sistem ini dan 

pengguna guru dan pentadbir sistem dapat melihat data dana yang dikumpul melalui sistem ini. 

Integrasi API Paypal telah dilakukan untuk membenarkan pengguna melakukan transaksi wang. 

Rajah 15 dan Rajah 16 menunjukkan halaman utama bagi fungsi pendanaan khalayak dan 

integrasi API PayPal untuk pengguna melakukan transaksi wang manakala Rajah 17 dan Rajah 

18 menunjukkan rekod dan senarai dana yang diterima serta analisis yang dijanakan berdasarkan 

dana yang diterima. 

 

Rajah 15 menunjukkan halaman utama bagi fungsi pendanaan khalayak. 

 

 

Rajah 16 menunjukkan halaman utama bagi integrasi API PayPal 

Rajah 17 menunjukkan rekod dan senarai dana yang diterima 

 

Rajah 18 menunjukkan analisis yang dijanakan berdasarkan dana yang diterima. 

 

Fungsi Menetapkan Pelajar kepada Ibu Bapa Mereka 

Fungsi ini membenarkan pentadbir sistem untuk menetapkan pelajar kepada ibu bapa mereka. 

pengguna pentadbir perlu memastikan pelajar-pelajar tersebut berada di bawah ibu-bapa yang 

betul Dengan itu, ibu bapa dapat melihat profil serta keputusan pelajar mereka. Rajah 19 

menunjukkan halaman utama untuk fungsi ini. 

Rajah 1 menunjukkan halaman utama untuk fungsi ini. 

 

KESIMPULAN 

 

Pembangunan projek Sistem PIBG telah melalui semua fasa pembangunan. Dalam tempoh 

pembangunan, setiap fasa telah dijalankan merupakan fasa persediaan agar fasa seterusnya iaitu 

fasa pembangunan dapat dijalankan dengan lancar, cekap dan teliti. Setelah mengenal pastikan 

permasalah kajian iaitu kekurangan penglibatan pihak ibubapa dalam hal ehwal pelajar di 

sekolah serta sekolah dan PIBG yang tidak dimanfaatkan sepenuhnya. Cadangan projek telah 

dikemukakan untuk membangunkan Sistem PIBG. Kajian kesusasteraan turut dijalankan untuk 

lebih memahami kegunaan PIBG dan impaknya.  

Secara keseluruhannya, Sistem PIBG mempunyai potensi yang tinggi untuk dibangunkan 

untuk menjadi sistem yang lebih baik dan sempurna.Sistem ini membenarkan ibubapa untuk 

melibatkan diri dalam aktiviti sekolah, pembelajaran anak mereka, kewangan sekolah serta hal 

ehwal sekolah. Seiring dengan peningkatan qualiti pendidikan dan juga penggunaan teknologi 

setiap tahun, cara pembelajaran dan berinteraksi antara ibubapa dengan guru juga perlu 

ditingkatkan untuk menghasilkan manfaat kepada pelajar yang merupakan generasi yang akan 

datang.  

